
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 130/2014
Prishtinë, më 28.01.2014, në orën 10:30

Ndërtesa e Kuvendit, salla S-1
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Fikrim Damka, Sala Berisha-Shala, Shaip Muja, Lutfi Zharku, Hashim Deshishku, Visar Ymeri, Myzejene Selmani dhe Etem Arifi, anëtarë.
Munguan: Ramiz Kelmendi.
Pjesëmarrës të tjerë: Burim Ejupi dhe Dardan Abazi – INDEP, Avni Zuka dhe Visar Rushiti – GAP, Adea Beqaj - GSJP dhe Ukë Gashi - ZPRK.

Stafi mbështetës i Komisionit: Armend Ademaj, Besim Haliti dhe Muhamet Morina. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit të mbledhjes së mbajtur më 21.01.2014;
3. Shqyrtimi nё parim i Projektligjit nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës, për çështjet në lidhje  me Agjencinë Kosovare të Privatizimit;
4. Shqyrtimi nё parim i Projektligjit nr. 04/L-250 për themelimin e Agjencisë për Shërbimet e Navigacionit Ajror;
5. Shqyrtimi i Planit të punës së Komisionit për vitin 2014;

6. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Miratimi i procesverbalit të mbledhjes së mbajtur më 21.01.2014
Procesverbali i mbledhjes së mbajtur më 21.01.2014,  u miratua pa vërejtje.
3. Shqyrtimi nё parim i Projektligjit nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës, për çështjet në lidhje  me Agjencinë Kosovare të Privatizimit
Kryetari –Nё takimin e fundit, e kam përmendur idenë që të bëhet edhe plotësim- ndryshimi i Ligjit për AKP-në, njëkohësisht me Projektligjin për Dhomën e Veçantë të Gjykatës Supreme apo veç e veç, ashtu si vijnë. Më pas,  ua dha fjalën deputetëve për të dhënë komentet e tyre. 

Teuta Sahatqija – Tha se kemi marrë projektligjin për plotësim- ndryshimin e Ligjit për Dhomën e Posaçme të Gjykatës Supreme. Është një projektligj i vogël dhe ka të bëjë vetëm me përkthimin e dokumenteve, që mos të bëhet nga palët, por të bëhet nga Gjykata. Lidhur me këtë, ajo tha se edhe në debat parlamentar është diskutuar se obligimi i palëve që të përkthejnë dokumentet është konsideruar antikushtetues. Po ashtu, ajo tha se duhet të bëjmë më shumë amendamente në këtë projektligj, pra ta zgjerojmë, ndërsa për Dhomën e Posaçme të Gjykatës Supreme, tha se është Gjykatë e cila është stërmbushur me lëndë dhe efikasiteti është shumë i vogël.

Myzejene Selmani – Tha se me këtë projektligj duhet të vijnë edhe plotësim- ndryshimi i Ligjit për AKP-në dhe Ligjit për Riorganizimin dhe likuidimin e ndërmarrjeve, si një pako e ligjeve. Pasi tash ka ardhur ky projektligj, le të shkojë në lexim të parë, ndërsa të kërkojmë nga Qeveria të bëjë plotësimin dhe ndryshimin e ligjeve tjera të pakos së AKP-së, tha deputetja Selmani. 
Sala Berisha-Shala – Sa i përket anës procedurale, sipas praktikave të mëparshme, nuk janë të mundshme ndryshimet tjera në Ligjin për Dhomën e Veçantë të Gjykatës Supreme, por vetëm ato çështje që janë përfshirë në projektligj. 

Kryetari – Theksoi se ky projektligj është hartuar që të përshpejtohet shqyrtimi i lëndëve, ndërsa gjatë shqyrtimit duhet të kontaktojmë dhe të bashkëpunojmë me aktorët tjerë, në mënyrë që ta kemi një projektligj sa më të mirë.  
Pas debatit, Komisioni nxori këtë 

Përfundim

Miratohet në parim Projektligji nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës, për çështjet  në lidhje  me Agjencinë Kosovare të Privatizimit.
Komisioni, Kuvendit ia paraqet këtë 

Rekomandim

Të miratohet  në parim, Projektligji nr. 04/L-246 për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës, për çështjet në Lidhje me Agjencinë Kosovare të Privatizimit. 

Komisioni vendosi që grupi i punës për shqyrtimin e këtij projektligji, do të ketë në përbërje të gjithë Komisionin.
4. Shqyrtimi nё parim i Projektligjit nr. 04/L-250 për themelimin e Agjencisë për Shërbimet e Navigacionit Ajror
Kryetari – Tha se ky projektligj, ka për qëllim përmirësimin e shërbimeve të navigacionit ajror dhe njëherit është edhe obligim nga Raporti i Progresit. Ai kërkoi nga deputetët  që të paraqesin vërejtjet e tyre  në parim, nëse kanë diçka.

Komisioni  nxori këtë 

Përfundim

Miratohet në parim, Projektligji nr. 04/L-250 për themelimin e Agjencisë për Shërbimet e Navigacionit Ajror.
Komisioni, Kuvendit ia paraqet këtë 

Rekomandim

Të miratohet  në parim, Projektligji nr. 04/L-250 për themelimin e Agjencisë për Shërbimet e Navigacionit Ajror.

Grupi i punës për shqyrtimin e këtij projektligji, ka këtë përbërje: Lutfi Zharku - kryesues, Myzejene Selmani, Visar Ymeri, Shaip Muja dhe Etem Arifi - anëtarë.

5. Shqyrtimi i Planit të punës së Komisionit për vitin 2014
Kryetari – Ky plan është hartuar nga stafi ynë dhe është si orientim për punën e Komisionit, dhe natyrisht, mund të përfshihen edhe çështje tjera. Pra, ky plan është i bazuar në Programin Legjislativ të Qeverisë dhe në çështje të tjera që janë në fushëveprimtarinë e Komisinit. Ai njoftoi se ka një kërkesë apo hulumtim nga GAP-i, lidhur me inspektoratet dhe shprehin gatishmërinë që t’ na mbështesin gjatë  mbikëqyrjes së zbatimit të Ligjit për inspektoratet.
Visar Ymeri – Tha se duhet të sqarohet për cilin inspektorat është fjala.

Kryetari – Sqaroi se fjala është për inspektoratet që bien në fushëveprimtarinë e Komisionit. Po ashtu, kryetari theksoi se si kohë më e përshtatshme për të realizuar këtë aktivitet, është muaji mars dhe kërkoi nga stafi mbështetës i Komisionit të përfshihet në Planin e punës.
Propozimi i kryetarit u përkrah nga anëtarët e Komisionit.

Komisioni  nxori këtë 

Përfundim

Miratohet Plani i punës për vitin 2014 i Komisionit për Zhvillim Ekonomik, Infrastrukturë, Tregti dhe Industri.
6. Të ndryshme
Çështjet vijuese

Teuta Sahatqija – Kërkoi që të kërkohet prej Qeverisë plotësimi i Bordit të AKP-së, në mënyrë që puntorët të mos mbesin pa e marrë 20%-shin. 

Kryetari – Ne sot kemi paraparë një vizitë në AKP dhe mund të marrim më shumë informata lidhur me funksionimin e AKP-së. Më tutje,  theksoi se ne e kemi kryer punën tonë, iu kemi drejtuar Qeverisë. Po ashtu, njoftoi se tash edhe Kuvendi e ka një zyrtar ndërlidhës me agjencitë e pavarura.

Mbledhja përfundoi në orën 11:15.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

